He rauemi aromatawai ā-roto Te Reo Rangatira 2.12B v1 mō te Paerewa Paetae 91788
TĀ TE ĀKONGA WHĀRANGI

Hei mahi whakamahere anake
Paerewa Paetae Te Reo Rangatira 91788: Te tūhura i ngā tikanga o te reo

Te Kaupapa Ako: Te Reo Rangatira 2.12B v1
Te Ingoa o te Rauemi: He tūhura tikanga
Whiwhinga: 4
Tohutohu mā te Ākonga
Te Horopaki

I tēnei ngohe ka pūrongo koe mō tētahi tikanga reo me tana kawenga i roto i tētahi kōrero/horopaki.  
Whiriwhirihia tētahi o ngā tikanga reo e rārangi mai ana i raro iho nei, ka tūhura ai i te āhua o tana kawe i ngā whakaaro o te kaituhi, o te kaikōrero rānei.  Heoi anō, e pai ai tō tūhura, me whiriwhiri e kōrua ko tō kaiako tētahi kōrero e noho tauira mai ai tērā tikanga reo hei tūhura māu, ahakoa kōrero ā-tuhi rānei, ahakoa kōrero ā-waha rānei.  Nā, kei a koe te tikanga ka pēhea nei tō pūrongo, heoi, me he kauhau tana hanga, ā, kāti me mau ki te kāmera.
Ka aromatawaingia koe i runga i tō āta whakamārama i tāu i kite ai i a koe i tūhura rā i taua tikanga reo me tana kawe i te whakaaro o te tangata.
E te kaiako, kia mahara: whakaritea ngā kōrero nei mā ngā ākonga o te ranga.
Hei Mahi

1 Whiriwhirihia tētahi o ngā tikanga e rārangi ake nei.  
2 Rapuhia tētahi kōrero ā-tuhi, ā-waha rānei e noho tauira mai ai tērā tū tikanga reo.  
3 Whakarongo ki ngā kōrero, pānuihia rānei.  Whakaarohia te āhua o te rere o te kōrero (arā, ki te rangi), ahakoa whaikōrero, ahakoa pūrākau, kia rongo ai koe i te āhua o taua tikanga reo i whiriwhirihia rā e koe i roto i te kawenga o ngā whakaaro o te kaikōrero/kaituhi.  
4 Āta whakaarohia te wāhanga ki taua tikanga reo rā.  
5 Whakaritea mai ō kitenga hei pūrongo, ahakoa pūrongo ā-tuhi rānei, pūrongo ā-rorohiko rānei, pūrongo ā-waha rānei.  
E te kaiako, kia mahara: Whakaritea ngā kōrero nei ki ngā ākonga o te ranga.
He Tikanga Reo
1 Ko te wāhanga ki ngā pūmuri iho me ake i roto i te mihi/pōhiri/whakatau, pērā i te kōrero:
Ko Ranginui e tū iho nei/Te whare e tū iho nei
Ko Papatūānuku e takoto ake nei/Te papa e takoto ake nei
2 Ko te kawenga o te kupu koa i roto ...
3 Ko te tīmata i ngā waiata/mōteatea ki tēnei tū kōrero: 

Kāore te aroha
4 Ko te wāhanga ki te tāruarua kupu i roto i te reo pūrākau, pērā i te kōrero:

Noho nei, noho nei, ā ...
5 Ko te wāhanga ki tētahi o ngā pūmuri nei i roto i ngā pakiwaitara/pūrākau: rawa, noa, kau ...
6 Ko te wāhanga ki te rerenga hāngū i te reo o te pūrākau.

